
1. Իրավական ակտի ընդունման անհրաժեշտությունը
[bookmark: _Hlk138153111]«Առևտրի և ծառայությունների մասին» օրենքում լրացում կատարելու մասին» Հայաստանի Հանրապետության  օրենքի նախագծի ընդունումը պայմանավորված է թույլատվական փաստաթղթերի տրամադրումը բացառապես էլեկտրոնային եղանակով տրամադրելու նպատակով իրավական ակտերում փոփոխություններ իրականացնելու գործընթացն ապահովելու անհրաժեշտությամբ։
2. Ընթացիկ իրավիճակը և առաջարկվող կարգավորման նպատակը
2022 թվականի օգոստոսի 3-ի ՀՀ վարչապետի №02/16.11/25429-2022 հանձնարարականի կատարման շրջանակներում՝ ՀՀ կառավարության մի շարք իրավական ակտերում արդեն իսկ իրականացվել են թույլատվական փաստաթղթերը բացառապես էլեկտրոնային եղանակով իրականացնելու գործընթացն ապահովող անհրաժեշտ փոփոխությունները։
Այս համատեքստում, առաջարկվում է լրացում կատարել «Առևտրի և ծառայությունների մասին» օրենքի  2․1 հոդվածում, որի արդյունքում՝ արտաքին առևտրի ոլորտում սահմանափակումների ենթակա ապրանքներ արտահանելու և (կամ) ներմուծելու համար Հայաստանի Հանրապետության կառավարության   սահմանած լիազոր մարմնի կողմից լիցենզիաների կամ թույլտվությունների կամ հավաստագրերի տրամադրումը կիրականացվի բացառապես էլեկտրոնային եղանակով, /մասնավորապես՝ սակագնային քվոտայի շրջանակներում Հայաստանի Հանրապետություն ներմուծվող առանձին տեսակի գյուղատնտեսական ապրանքների նկատմամբ սակագնային քվոտայի տրամադրման և «Եվրասիական տնտեսական միության մասին» Պայմանագրի 29-րդ հոդվածին համապատասխան Հայաստանի Հանրապետության կողմից միակողմանի ընդունվող ոչ սակագնային սահմանափակումների կիրառման կարգեր/։
3․ Նախագծի մշակման գործընթացում ներգրավված ինստիտուտները 
Նախագիծը մշակվել է ՀՀ էկոնոմիկայի նախարարության կողմից:
4․ Ակնկալվող արդյունքը 
Նախագծի ընդունման արդյունքում՝ արտաքին առևտրի ոլորտում արտաքին տնտեսական գործունեություն իրականացնողների համար կստեղծվեն առավել պարզեցված պայմաններ, քանի որ արտաքին առևտրի շրջանակներում Հայաստանի Հանրապետության օրենսդրությամբ սահմանված թույլատվական փաստաթղթերի ներկայացման գործընթացը կիրականացվի բացառապես էլեկտրոնային եղանակով։
5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը չի բխում ռազմավարական փաստաթղթերից։
6․ Լրացուցիչ ֆինանսական միջոցների անհրաժեշտության վերաբերյալ
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
7․ Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

